
Inilalarawan sa Abisong ito kung paano maaaring gamitin at isiwalat ang impormasyong
pangkalusugan tungkol sa inyo at kung paano kayo puwedeng magkaroon ng access sa
impormasyong ito. PAKISURI ITO NANG MABUTI.

Makukuha ang Abisong ito sa iba pang mga format na nakatutugon sa mga alituntunin para sa
Americans with Disabilities Act (ADA, Batas para sa mga Amerikanong may Kapansanan). Kung
kinakailangan ninyo ang Abisong ito sa alternatibong format, makipag-ugnayan sa aming Tagapag-
ugnay sa ADA sa: Telepono 206-296-4600 o TTY Relay: 711.

Ipapaskil ang pinakabagong kopya ng Abisong ito sa lahat ng sentro ng pangangalaga ng Public
Health — Seattle & King County (Public Health, Kalusugan ng Publiko — Seattle at King County) at sa
aming web site sa www.kingcounty.gov/health.

Nangangako ang Public Health na poprotektahan nito ang inyong impormasyong pangkalusugan.
Ang pinoprotektahang impormasyong pangkalusugan (PHI) ay impormasyong ginagawa o
tinatanggap namin tungkol sa inyong kalusugan, sa inyong pangangalagang pangkalusugan, at sa
pagbabayad para sa inyong pangangalagang pangkalusugan. Upang mabigyan kayo ng
pangangalaga, pinananatili ang inyong PHI sa mga elektronikong sistema.

BAHAGI 1 — ANG INYONG MGA KARAPATAN

Kaugnay ng inyong PHI, mayroon kayong ilang partikular na karapatan sa ilalim ng batas.
Ipinaliliwanag sa seksiyong ito ang inyong mga karapatan at ang aming mga responsibilidad na
tulungan kayo. MAYROON KAYONG KARAPATANG:

e Makakita o Kumuha ng Kopya ng Inyong Medikal na Rekord
Mayroon kayong karapatang tumingin o kumuha ng kopya ng inyong mga rekord, kabilang na rito
ang nasa elektronikong format. Dapat ninyong gawin ang hiling sa isang sulat sa aming
Compliance Office (Tanggapan para sa Pagsunod). Maaari kaming maningil ng makatwirang
bayad batay sa gastos sa pagkopya at iba pang gastos. Sa ilang sitwasyon, maaari naming
tanggihan ang inyong hiling at ipaaalam namin sa inyo kung bakit. Sa ilang sitwasyon, maaaring
mayroon kayong karapatang ipasuri ang aming pagtanggi.

e Kumuha ng Listahan kung Kanino Naibahagi ng Public Health ang Inyong PHI
Mayroon kayong karapatang kumuha ng listahan ng mga tao o ahensiya kung kanino naipadala
ang inyong impormasyong pangkalusugan. Dapat ninyong gawin ang hiling na ito sa isang sulat
sa aming Compliance Office. Hindi isasama sa listahan ang inyong impormasyong ibinahagi para
sa paggamot, pagbabayad, o operasyon ng pangangalagang pangkalusugan. Hindi isasama sa
listahan ang impormasyong ipinadala nang direkta sa inyo o sa inyong pamilya, o impormasyong
ipinadala nang may nakasulat na pahintulot mula sa inyo.

e Magbago ng Isip Tungkol sa Pagpayag na llabas ng Public Health ang Inyong PHI
Mayroon kayong karapatang bawiin ang inyong pahintulot na ilabas namin ang inyong PHI. Kung
lalagda kayo sa isang form upang payagan kaming gamitin o ibahagi ang inyong impormasyong
pangkalusugan, puwede ninyo itong kanselahin kailanman ninyo gustuhin. Dapat ninyong gawin
ang hiling na ito sa isang sulat sa aming Compliance Office. Hindi isasama rito ang anumang
naibahagi na bago kayo magkansela.

e Hilinging Amyendahan ng Public Health ang Inyong Impormasyong Pangkalusugan
Mayroon kayong karapatang hilingin sa Public Health na amyendahan o dagdagan ng
impormasyon ang inyong rekord ng kalusugan. Dapat ninyong gawin ang hiling na ito sa isang
sulat sa aming Compliance Office at magbigay ng dahilan. Sa ilang partikular na pagkakataon,
maaari naming tanggihan ang inyong hiling at ipaaalam namin sa inyo kung bakit. Kung
tatanggihan namin ang inyong hiling, maaari kayong maghain ng nakasulat na pahayag ng hindi
pagsang-ayon at ipalagay sa inyong rekord ng pangangalagang pangkalusugan ang pahayag.

e Humiling ng mga Restriksiyon kung Paano Ginagamit o Ibinabahagi ng Public Health ang Inyong
PHI
Mayroon kayong karapatang humiling ng mga limitasyon sa paraan kung paano namin ginagamit
o isinisiwalat ang inyong impormasyong pangkalusugan. Dapat ninyong gawin ang hiling sa isang
sulat sa aming Compliance Office at ipaalam sa amin kung anong impormasyon ang gusto
ninyong limitahan at kung kanino ipapataw ang mga limitasyon. Maaari naming tanggihan ang
inyong hiling at ipaaalam namin sa inyo kung bakit, nang may isang eksepsiyon. Kung babayaran
ninyo nang buo ang isang serbisyo, hindi namin ibabahagi ang impormasyon tungkol sa
serbisyong iyon sa inyong planong pangkalusugan para sa pagbabayad o operasyon ng
pangangalagang pangkalusugan kung magbibigay kayo ng nakasulat na hiling upang hindi
isiwalat ang impormasyon.

e Humiling ng Kumpidensiyal na Komunikasyon

Mayroon kayong karapatang hilingin kung paano ninyo gustong makaugnayan kayo. Halimbawa,
maaaring kailangan naming ibahagi ang mga resulta ng pagsusuri sa inyo, at maaari ninyong
hilingin sa aming ibahagi ang impormasyon sa inyo sa partikular na paraan o sa partikular na
lugar. Halimbawa, maaari ninyong ipapadala sa amin ang impormasyon sa address ng inyong
pinagtatrabahuhan sa halip na sa address ng inyong bahay; o maaari ninyong hilingin sa amin na
tawagan namin kayo sa trabaho sa halip na sa bahay. Dapat ninyong gawin ang hiling na ito sa
inyong sentro ng Public Health o sa pamamagitan ng isang sulat sa aming Compliance Office.
Hindi ninyo kailangang ipaliwanag ang dahilan para sa inyong hiling, at papayagan namin ang
lahat ng makatwirang hiling.

e Kumuha ng Papel na Kopya ng Abisong Ito
Mayroon kayong karapatang humiling at kumuha ng papel na kopya ng pinakabagong bersiyon ng
Abisong ito.

Upang magamit ang inyong mga karapatan, tawagan o sulatan ang aming Compliance Office o
bumisita sa isang sentro ng Public Health.

BAHAGI 2 - MGA RESPONSIBILIDAD NG PUBLIC HEALTH

Ang Public Health ay inaatasan ng Health Insurance Portability and Accountability Act of 1996
(HIPAA, Batas sa Pagpapasa at Pananagutan ng Paseguruhang Pangkalusugan ng 1996) na
protektahan ang inyong PHI. Ang PHI ay impormasyong ginawa o tinanggap namin tungkol sa
inyong kalusugan o pagbabayad para sa inyong pangangalagang pangkalusugan. Kasama rito ang

inyong mga rekord ng kalusugan at personal na impormasyon tulad ng inyong pangalan, numero ng
social security, address, at numero ng telepono.

¢ |naatasan kaming panatilihin ang privacy ng inyong PHI ayon sa batas.

e [paaalam namin sa inyo kung nilabag ang inyong PHI.

¢ Dapat naming sundin ang mga tuntunin ng Abisong ito at bigyan kayo ng kopya nito.

¢ Hindi namin gagamitin o ibabahagi ang inyong PHI sa iba pang paraan bukod sa inilalarawan sa
Abisong ito maliban kung bibigyan ninyo kami ng nakasulat na pahintulot.

e Maaari naming baguhin ang aming mga kasanayan hinggil sa PHI na pinananatili namin, at
maaari naming i-update ang Abisong ito anumang oras. |bibigay sa inyo ang na-update na Abiso.
Maaari din ninyo itong hilingin, at ipapaskil ito sa lahat ng sentro ng pangangalaga ng Public
Health at sa aming web site sa www.kingcounty.gov/health.

BAHAGI 3 — ANG AMING MGA PAGGAMIT AT PAGSISIWALAT SA INYONG PHI

Ginagamit at ibinabahagi ng Public Health ang PHI para sa inyong paggamot, pagbabayad ng inyong
pangangalaga, at operasyon ng pangangalagang pangkalusugan. Ipinaliliwanag sa seksiyong ito
kung paano namin gagamitin o ibabahagi ang inyong PHI nang walang awtorisasyon mula sa inyo.

Paano Namin Karaniwang Ginagamit at Ibinabahagi ang Inyong PHI:

Paggamot sa Inyo — Maaari kaming gumamit ng impormasyong pangkalusugan upang gamutin o
bigyan kayo ng mga serbisyong pangkalusugan. Maaari kaming magbahagi ng impormasyong
pangkalusugan tungkol sa inyo sa iba pang mga propesyonal sa pangangalagang pangkalusugan na
may kinalaman sa inyong pangangalaga. Halimbawa, kailangang malaman ng inyong doktor kung
may allergy kayo sa anumang gamot. Maaaring ibahagi ng doktor ang impormasyong ito sa mga
parmasyutiko at sa iba pang nangangalaga sa inyo.

Pagsingil para sa Inyong mga Serbisyo ng Pangangalagang Pangkalusugan — Maaari naming
gamitin at ibahagi ang inyong impormasyong pangkalusugan upang singilin at pabayaran ang mga
serbisyong ibinigay sa inyo. Halimbawa, kung mayroon kayong insurance sa kalusugan, maaari
naming kailanganing bigyan ang inyong planong pangkalusugan ng impormasyon tungkol sa inyong
pagpapatingin, sa inyong diagnosis, paraan ng pagpapagamot, at mga suplay na ginamit upang
mapabayaran namin ang ibinigay na paggamot. Gayunman, hindi namin isisiwalat ang inyong
impormasyong pangkalusugan sa isang third-party na tagapagbayad nang walang awtorisasyon mula
sa inyo maliban kung iniaatas ng batas.

Pagsasagawa sa Aming mga Serbisyo ng Pangangalagang Pangkalusugan — Maaari naming
gamitin at ibahagi ang inyong impormasyong pangkalusugan upang maisagawa ang aming trabaho,
mapabuti ang aming pangangalaga sa inyo, at makaugnayan namin kayo kung kailangan.
Halimbawa, maaari naming gamitin ang inyong impormasyong pangkalusugan upang suriin ang
kalidad ng mga serbisyong tinatanggap ninyo o upang bigyan ng pagsasanay ang aming mga
kawani. O kaya, maaari kaming makipag-ugnayan sa inyo sa pamamagitan ng telepono o sa
pamamagitan ng koreo upang ipaalala sa inyo ang isang appointment o upang ipaalam sa inyo ang
mga resulta ng pagsusuri.

Iba Pang mga Paraan kung Paano Namin Ginagamit at Ibinabahagi ang Inyong PHI:

Inaatasan o pinapayagan kami ng batas na ibahagi ang inyong impormasyong pangkalusugan sa iba
pang mga paraang karaniwang nakapag-aambag sa kabutihan ng publiko gaya ng Public Health at
pananaliksik. Dapat naming matugunan ang mga kinakailangang nakasaad sa batas bago namin
maibahagi ang inyong PHI para sa mga sumusunod na layunin:

Para sa pananaliksik.

Para sa magkakaugnay na aktibidad sa mga indibidwal o organisasyon na nakikibahagi sa
magkakaugnay na aktibidad ng paggamot, pagbabayad, o operasyon ng pangangalagang
pangkalusugan.

Ayon sa iniaatas ng pang-estado o pederal na batas, kabilang na ang sa Department of Health
and Human Services (HHS, Kagawaran ng mga Serbisyong Pangkalusugan at Pantao), kung
iimbestigahan ng HHS ang Public Health upang alamin kung nakasusunod kami sa mga
kinakailangang nakasaad sa Abisong ito.

Para sa mga hudisyal at administratibong paglilitis gaya ng utos ng hukuman, subpoena,
hiling para sa pagtuklas, o iba pang prosesong nakaayon sa batas.

Para sa pagpapatupad ng batas o sa isang opisyal na tagapagpatupad ng batas.

Para sa mga ulat at imbestigasyon ng pang-aabuso gaya ng mga pinaghihinalaang kaso ng
pang-aabuso, kapabayaan, o karahasan sa tahanan, kapag iniatas ng batas.

Sa mga medikal na tagasuri/mediko-legal o direktor ng punerarya upang mabigyang-daan
sila na maisagawa ang kanilang mga tungkulin.

Upang sumunod sa mga batas sa kompensasyon ng mga manggagawa na nagbibigay ng
mga benepsiyo para sa mga pinsala o karamdaman na may kinalaman sa trabaho.

Para sa pag-donate ng organ, mata, o tisyu gaya ng mga organisasyon sa pagkuha ng organ.

Para sa mga may espesyalisasyong tungkulin ng pamahalaan gaya ng mga benepisyo ng
Supplemental Security Income (SSI, Suplementong Kitang Panseguridad), aktibidad sa
pambansang seguridad o militar; o mga kustodiyal na kulungan para sa pagpapatupad ng batas.

Upang makaiwas sa malubhang banta sa kalusugan o kaligtasan ng isang tao o ng publiko
kapag naniniwala kaming kailangan ito.

Para sa mga layunin ng Public Health at kaligtasan gaya ng sa mga ahensiyang tagasubaybay
ng pangangalagang pangkalusugan.

Para sa tulong at pagsisikap na pampahupa ng epekto ng sakuna.

Para sa palitan ng impormasyong pangkalusugan (HIE): Maaari naming gawing available ang
inyong PHI sa paraang elektroniko sa pamamagitan ng isang serbisyo ng pakikipagpalitan ng
impormasyon sa iba pang mga tagapagbigay ng pangangalagang pangkalusugan, planong
pangkalusugan, at mga clearinghouse para sa pangangalagang pangkalusugan na humihingi ng
inyong impormasyon para sa paggamot o pagbabayad sa paggamot na iyon. Sa pamamagitan
ng paglahok sa mga serbisyo ng HIE, nabibigyang-daan din kami na makita ang impormasyon
tungkol sa inyo mula sa iba pang mga kalahok.

Maaaring boluntaryo ang inyong paglahok sa ilang partikular na HIE nang may opsiyong mag-opt
out. Kapag posible, bibigyan kayo ng pangkaalamang impormasyon bago magpatala sa mga
serbisyong ito. Para sa iba pang impormasyon, makipag-ugnayan sa Public Health Compliance
Office.

e Para sa magkakaugnay na aktibidad ng elektronikong rekord ng kalusugan: Ang Public
Health ay bahagi ng isang organisadong arrangement sa pangangalagang pangkalusugan na
tinatawag na Oregon Community Health Information Network (OCHIN), na kinabibilangan ng iba
pang mga kalahok na tagapagbigay ng pangangalagang pangkalusugan. Ang OCHIN ay
nagsusuplay ng mga serbisyo ng information technology at mga kaugnay na serbisyo at
nakikibahagi sa mga aktibidad sa pagtatasa at pagpapahusay ng kalidad sa ngalan ng mga
kalahok nito. Halimbawa, kino-coordinate ng OCHIN ang mga aktibidad sa klinikal na pagsusuri
sa ngalan ng mga kalahok na organisasyon upang maitaguyod ang pinakamahuhusay na
pamantayan sa trabaho at matasa ang mga klinikal na benepisyong maaaring makuha mula sa
paggamit ng mga elektronikong sistema ng rekord ng kalusugan. Tinutulungan din ng OCHIN ang
mga kalahok na magtrabaho nang may kolaborasyon upang mapabuti ang pamamahala sa mga
referral ng pasyente sa loob at labas ng network. Ang inyong impormasyong pangkalusugan ay
maaaring ibahagi ng Public Health sa iba pang mga kalahok ng OCHIN kapag kailangan para sa
paggamot, pagbabayad, o operasyon ng pangangalagang pangkalusugan. Makikita ang
kasalukuyang listahan ng mga kalahok ng OCHIN sa https://ochin.org/our- members/ochin-
members/.

ANG IBA PANG MGA PAGGAMIT AT PAGSISIWALAT AY NANGANGAILANGAN NG INYONG
NAKASULAT NA AWTORISASYON:

Sa pangkalahatan, hindi nakikibahagi ang Public Health sa marketing, mga tala para sa
psychotherapy, o sa pagbebenta ng PHI. Gayunman, kinakailangan naming ipaalam sa inyo na ang
karamihan ng paggamit ng PHI para sa mga layuning ito ay nangangailangan ng inyong
awtorisasyon.

Ang mga paggamit at pagsisiwalat na hindi inilalarawan sa Abisong ito ay isasagawa lang ayon sa
pinapayagan ng batas o nang may nakasulat na pahintulot mula sa inyo. Gayunman, ang tatanggap
ng inyong PHI ay maaaring hindi atasang sundin ang mga kinakailangang nakasaad sa Abisong ito.

BAHAGI 4 - ANG MGA IPINAGBABAWAL NA PAGGAMIT AT PAGSISIWALAT SA INYONG PHI

Ipinaliliwanag sa seksiyong ito ang mga pang-estado at pederal na batas na nag-aatas na
magbigay kami ng mas mataas na antas ng proteksiyon para sa ilang uri ng PHI.

Mga Pinoprotektahang Serbisyo ng Pangangalagang Pangkalusugan (Mga Serbisyo ng
Pangangalaga sa Kalusugan ng Reproductive System at Paggamot na Gender-Affirming)
Kung makatatanggap ang Public Health ng hiling sa labas ng estado o mula sa pamahalaang pederal
para sa inyong mga rekord na may kinalaman sa mga serbisyo ng pangangalaga sa kalusugan ng
reproductive system o paggamot na gender-affirming, dapat naming gawin ang sumusunod:
e Kunin ang inyong nakasulat na awtorisasyon, O
« Atasan ang humihiling na lumagda sa isang sinumpaang salaysay na ang hiling ay hindi para
sa layunin ng pag-iimbestiga o pagpaparusa sa isang tao dahil sa paglabag sa batas ng ibang
estado kung saan ilegal na magbigay o tumanggap ng mga pinoprotektahang serbisyo ng
pangangalagang pangkalusugan na legal sa estado ng Washington.

Mga Rekord ng Paggamot para sa Programa sa Karamdaman Kaugnay ng Paggamit ng Substance

Kung lumalahok kayo sa ilang partikular na serbisyo ng Public Health para sa Karamdaman Kaugnay
ng Paggamit ng Substance, hindi namin maibabahagi ang inyong impormasyon para sa paggamot,
pagbabayad, o operasyon ng pangangalagang pangkalusugan nang walang nakasulat na pahintulot
mula sa inyo.

STD, HIV/AIDS

Hindi puwedeng ibahagi ng Public Health ang inyong mga impormasyon at rekord na may kinalaman
sa mga sakit na naipapasa sa pamamagitan ng pagtatalik, kabilang na rito ang impormasyon
kaugnay ng inyong pag-iimbestiga, pagsasaalang-alang o paghiling ng pagsusuri o paggamot,
maliban kung inaawtorisa ng batas o kung nagbigay kayo ng awtorisasyon.

BAHAGI 5 - PARAAN KUG PAANO KAYO MAAARING HUMINGI NG TULONG O MAGHAIN NG
REKLAMO

Kung mayroon kayong mga tanong tungkol sa Abisong ito, maaari kayong makipag-ugnayan
sa aming Compliance Office. Kung naniniwala kayong nalabag ang inyong mga karapatan sa
privacy, maaari kayong maghain ng reklamo sa aming Compliance Office. Maaari din kayong
magreklamo sa Kalihim ng U.S. Department of Health and Human Services. Hindi kayo
paghihigantihan dahil sa inyong paghahain ng reklamo.

Compliance Office
Public Health — Seattle & King County
401 5th Avenue, Suite 1220
Seattle, WA 98104
Telepono: 206-263-8255
TTY Relay: 711
Mag-email sa ComplianceHotline.Health@kingcounty.gov

Office for Civil Rights
Centralized Case Management Operations
U.S. Department of Health and Human Services
200 Independence Avenue, SW, HHH Building, Room 509H
Washington D.C., 20201
Telepono: 866-627-7748
TTY: 886-788-4989
Online: www.hhs.gov/ocr
Mag-email sa OCRComplaint@hhs.gov

Nirebisa Noong Pebrero 2026

